
GOVERNOR CUOMO LANSE EFÒ NASYONAL POU EGZÒTE ETA YO ATRAVÈ 
PEYI A SWIV EGZANP NEW YOK EPI ENTÈDI PWOGRAM ASIRANS “CARRY 

GUARD” KI GEN ETIKÈT NRA YO SI YO DETÈMINE KE LI PA DEJA VYOLE LWA 
YO  

  
Gouvènè Cuomo a NRA: “Si NRA tonbe an fayit akoz Eta New York, yo pral nan 

priyè ak panse mwen yo. N’ap wè nan tribinal la”.  
  

Apèl pou Poze Aksyon an Rive Apre Alegasyon Pwosè NRA Ki Di Ke Aksyon New 
York yo Pral Kraze Biznis NRA a  

  
  

Gouvènè Andrew M. Cuomo te lanse jodi a yon efò nasyonal pou egzòte eta yo atravè 
peyi a swiv egzanp New York epi entèdi pwogram asirans “Carry Guard” (Pote Gad) ki 
gen etikèt Asosiyasyon Fizi Nasyonal a (National Rifle Association, NRA) si yo 
detèmine ke li pa deja vyole lwa eta yo. Apèl pou poze aksyon ke Gouvènè a lanse a 
rive apre yon ankèt Eta a ki te dekouvri pwogram ilegal sou lwa Eta New York, ki ap 
pote sanksyon kont konpayi asirans ki enplike yo. New York pral kòmanse sansibilize 
lòt eta yo pou sipòte efò y’ap fè yo pou entèdi pratik lan epi jije konpayi asirans yo 
responsab. Nan Vandredi, Eta New York te depoze yon mosyon pou rejte yon pwosè 
NRA kont New York ki sigjere ke aksyon Eta a yo te yon menas pou “egzistans 
kòporatif NRA ak misyon defans li a”.  
  
“Nan yon moman kote Washington te konplètman refize pran responsabilite li pou 
pwoteje pèp Ameriken an, eta a dwe dirije”, Gouvènè Cuomo te deklare. “Mwen ap 
mande lòt eta yo atravè peyi a pou rejwenn New York pou entèdi pwogram absid sa ki 
ap asire kondwit kriminèl entansyonèl yo. Chak fwa ke gen yon fiziyad, politisyen yo ak 
NRA pa ofri fanmi Amerikèn yo anyen ki plis pase panse ak priyè yo. Si NRA tonbe an 
fayit akoz Eta New York, yo pral nan priyè ak panse mwen yo. N’ap wè nan tribinal la”.  
  
Yon ankèt Depatman Sèvis Finansye a (Department of Financial Services, DFS), ki te 
kòmanse an Oktòb 2017, te dekouvri ke pwogram asirans “Carry Guard” NRA a te yon 
fason ilegal bay pwopriyetè zam yo asirans responsabilite pou kèk zak malfezan ki 
entansyonèl, epi bay kouvèti asirans nan yon fason ki pa apwopriye pou depans defans 
kriminèl yo pou pwopriyetè zam yo ak manm fanmi rezidan yo ke yo ka akize pou kèk 
krim ki enplike itilizasyon yon zam. NRA a, ki pa gen yon lisans DFS pou fè biznis 
asirans nan New York, te komèsyalize epi solisite aktivman pwogram “Carry Guard” lan 
atravè yon sit entènèt, imèl, ak kourye postal dirèk, pami lòt chèn yo.  

https://www.governor.ny.gov/news/governor-cuomo-announces-filing-motion-dismiss-nra-lawsuit


 

 

  
DFS te antre nan òdonans pa konsantman ak yon konpayi asirans ak koutye asirans ki 
ap patisipe an Me 2018, epi li aktyèlman ap fè yon ankèt ki ap pouswiv sou sa ke NRA 
te konnen, ak jan ke yo t’ap pwofite de komèsyalizasyon pwodwi ilegal sa nan Eta New 
York. Nan kad òdonans pa konsantman an, konpayi asirans lan, Chubb, te dakò peye 
yon sanksyon 1.3 milyon dola epi yo te sispann souskripsyon politik sa yo nan New 
York. Koutye/administratè a, Lockton, te dakò pou peye 7 milyon dola pou lavant ak 
komèsyalizasyon yon pwodwi ilegal nan New York.  
  
  

###  
  
  

  
 

W’ap jwenn lòt nouvèl ki disponib sou sitwèb www.governor.ny.gov 

Eta New York | Chanm Ekzekitif | press.office@exec.ny.gov | 518.474.8418  

 

ANILE ENSKRIPSYON OU 

 

https://www.dfs.ny.gov/about/press/pr1805071.htm
https://www.dfs.ny.gov/about/press/pr1805071.htm
https://www.dfs.ny.gov/about/press/pr1805021.htm
http://www.governor.ny.gov/
mailto:press.office@exec.ny.gov
https://it.cwnls.com/app/itpage.nsf/unsubscribe.xsp?action=unsubscribe&id=1100PRES91C38CD2A15DF963852582DF006DCF5C00000000000000000000000000000000

